
sug‘orish joylari, sug’oriladigan
madaniy yayloviar

Yaylovlar hududini tashkil etish masalalari har xil mintaqalarning, tumanlarning, yaylov
turlarining aniq ta-biiy va iqtisodiy sharoitlarini, ularning rel’ef bo‘yicha joylashishini hisobga
olgan holda tabaqalashtirilgan tarzda yechiladi. Bunda asosiy talablar quyidagilar hisoblanadi:
poda uchastkalarining o‘t qoplamasi sifatining har xil turdagi va yoshdagi mollarning biologik
xususiyatlariga mos kelishi, mollarning uzoqqa haydalishiga yo‘l qo‘ymaslik va almashlab
ekishlarda yashil ozuqa ishlab chiqarish joylarini yaylov davrida mollar ularni iste’mol
giladigan joylarga yaginlatish

Yaylovlarni chorvachilik fermalari va majmualariga biriktirish ularning har xil turdagi
mollarni boqish uchun yaroqliligini, mollarni yozda saqlashning xususiyatlarini, o‘t qoplamasi
sifatini hisobga olib bajariladi.

Chorvachilik fermasiga biriktirilgan yaylovlar maydonini (P) aniqlashda, mollarning
yashil ozugaga bo‘lgan talabidan (N), yaylovlarning loyihaviy hosildorligidan (U) hamda har
yili yaylov almashish tartibida pichan o‘rish, dam berish, va o‘t qatlamini tiklash uchun
foydalaniladigan, mollarni haydash yo‘llari, yozgi lager, suv manbaalari va sug‘orish tarmog'i
(sugoriladigan yaylovlar uchun) uchun ajratiladigan yaylovlar maydonidan Kkelib chiqish
kerak:

uchun ajratiladigan yaylovlar maydoni, o‘rtacha hisoblangan maydonning 20% (0,2 N:U) teng;
P2 - mollarni haydash yo‘llari, yozgi lagerlar, suv manbaalari va sug‘orish tarmog‘i uchun
ajratiladigan yaylovlar maydoni, tahminan hisoblangan maydonning 5% (0,05 N:U) teng.

Natijada ifoda quyidagi ko‘rinishga ega bo‘ladi:

Hisoblashning bu usuli yaylovlar bilan yaxshi ta’-minlangan xo‘jaliklarda sutchilik,
qo‘ychilik va qoramollar buzoqlarining bo‘rdoqichilik fermalariga qo‘llanilishi mumkin.
Cho‘chqalar va parrandalar, odatda yashil massani almashlab ekish dalalaridan va ferma
yonidagi uchastkalardan olishadi.

Yaylovlar maydoni yetishmaydigan xo‘jaliklarda (haydalma yerlar nisbati yuqori
tumanlarda) birinchi navbatda ularni fermalarga, mollar turlariga biriktirishning maqsadga
muvofiqligi masalasi yechiladi, sababi, mollar mahsuldorligining o‘sishi ayrim mol turlari
uchun ajratilgan yaylovlar sifatiga bevosita bog‘liq bo‘ladi.

Sug‘oriladigan madaniy va yaxshilangan yaylovlarni sut fermalari va majmualari uchun
ajratishga harakat qilinadi.

Sug‘oriladigan madaniy yaylovlar hududini tuzishning xususiyati shundan iboratki,
uning barcha elementlarining joylashishi yomg‘irlatib sug‘orish texnikasining texnik-iqtisodiy
tavsifini va sug'orish tarmog‘ining joylashishini hisobga olishga bo‘ysundiriladi. Bunda
quyidagi masalalar yechilgan bo‘lishi kerak:

o yaylovlarni chorvachilik fermalariga biriktirish;

o yaylov almashishlarni ishlab chiqish;

o sug'orish tarmog‘ini va yomg'irlatib sug‘orish mashinalarini (qurilmalarni) joylashtirish
tartibini tanlash; poda uchastkalarini, mollar navbat bilan gamab bogiladigan
maydonlarni, yozgi lagerlarni, suv manbaalarini, mollar haydaladigan yo‘llarni

joylashtirish;
o sug'orish tarmog'ini joylashtirish.

Sug‘oriladigan madaniy yaylovlar odatda mahsuldorli-gi yuqori mollarga, eng avvalo sut
fermalariga biriktiri-ladi. Yaylov almashishlar o‘rmon - cho‘l sharoitida 6-10 va cho'l
sharoitida 4-8 yillik rotatsiyali qilib loyihalanadi. Sug‘orish tarmog‘ini joylashtirish tartibini
tanlashga yaylov uchastkasining maydoni, shakli, rel’efi, navbat bilan qamab bogqiladigan
maydonlar soni va o‘lchamlari, yomg'irlatib sug‘orish mashinasining (qurilmasining) turi
ta’sir etadi. Almaliyotda yaylovlarni sug‘orishda suvlarni mexanik ko‘tarishga asoslangan
yomg‘irlatib sug‘orish tizimi ko‘p tarqalgan. U ko‘pincha quvur o‘tkazgichlar shaklida
loyihalanadi va gidrantlari yer yuzasiga chiqarilib yerga yotqizilgan doimiy, sug‘orish oldidan
yaylov yuzasiga yotqiziladigan ko‘chma, magistral quvurlari yerga ko‘milgan, ularga sug‘orish
quvurlari ulanadigan aralash (yarim doimiy) bo‘lishi mumkin.

Sug‘oriladigan madaniy yaylovlar uchun odatda mollar podalari sigirlar-200, buzoqlar-
100, yosh qoramollar-300 bosh o‘lchamlarda shakllantiriladi. Poda uchastkalarining
hisoblangan maydoni yomg'irlatib sug‘orish mashinalarining mavsumiy unumdorligiga teng
bo‘lishi kerak. Maydonlari kichik bo‘lgan buzoqlarning poda uchastkalariga, ularning umumiy
maydonlari sug‘orish texnikasining mavsumiy unumdorligiga teng bo‘lganda, bitta
yomg'irlatib sug‘orish mashinasi xizmat ko‘rsatishi mumkin. Poda uchastkalarining maydoni



va tomonlari o‘lchamlari sug‘orish tarmogqlarini va navbat bilan mollar gamab bogqiladigan
maydonlarni joylashtirish jarayonida uzil-kesil aniglanadi.

Navbat bilan qamab boqiladigan maydonlarni loyihalash, ularning sonini va maydonini
aniqlashdan, shakli va joylashishini belgilashdan iborat bo‘ladi. Shuni unutmaslik kerakki,
sug‘oriladigan madaniy yaylovlarda bir qamab bogqiladigan maydonda mollar bogqiladigan
kun-lar soni bir o‘tlatish siklida 1-3 kunni, o‘t qoplamasining o‘sish davri o‘rtacha 24-26 kunni
tashkil etadi.

Sug‘orish sharoitida mollar gamab bogqiladigan maydonning o‘lchamlari va shaklini
belgilashga sug‘orish tarmog'i turi, yomg‘irlatib sug‘orish mashinasi (qurilmasi) tipi, sug‘orish
tarmog‘ining joylashish tartibi ta’sir etadi.

Mollarni gamab boqish maydonining yaxshi shakli uzunligi va kengligi yomg'irlatish
qanotlari kengligiga yoki yomg'‘irlatib sug‘orish mashinalarining ishlash radiuslariga teng
bo‘lgan to‘g'ri burchakli to‘rtburchak hisoblanadi. «Fregat» nomli yomg'irlatib sug‘orish
mashinasidan foydalanilganda, poda uchastkalarida burchakli va aylana shaklidagi mollar
gamab bogqiladigan maydonlar loyihalanishi mumkin.

Mollarni qulay boqishni tashkil etish va podaning erkin aylanishini ta’minlash uchun
sug‘oriladigan madaniy yaylovlarda bir sigir hisobiga qamab bogiladigan maydonning
kengligi 0,5-0,7 m qilib qabul qgilinadi.

Mollarni gamab boqish maydonlari quyidagi talablarga mos qilib joylashtiriladi:
< sug'orish texnikasidan yuqori unum bilan foydalanish;
< sug‘orish tarmog‘ining, mollar haydaladigan yo‘llarning va mollar gamab boqiladigan

maydonlar perimetrlarining minimal uzunligi;
< har bir gamab bogqiladigan maydonni mustaqil sug‘orish;
< joyning rel’efi, yorug'lik tomonlari, sug‘orish tarmog'i joylashishi;
<« fermalar, yozgi lagerlar, suv manbaalaridan eng qisqa masofa.

Qamab bogiladigan maydonlar ichida vaqtinchalik chetan devorlar (elektr cho‘ponlar)
yordamida mollarni bo‘lib o‘tlatish tashkil etiladi. Sug‘orish texnikasidan yuqori unum bilan
foydalanishga, gamab bogiladigan maydonlar sug‘orish tarmog‘ining namunaviy tartibiga mos
qilib joylashtirilganda erishiladi. Har bir maydonni mustaqil sug‘orish, qachonki u ma’lum
magistral suv tagsimlovchi quvurga ulangan bo‘lsa amalga oshadi.

Mollar haydaladigan yo‘llarni loyihalashda sugorish tizimining turi va joylashishi,
go‘llaniladigan yomg'irla-tib sug‘orish mashinalari va qurilmalari tiplari hisobga olinadi. DDN
tipidagi yomg'irlatib sug‘orish mashinalaridan foydalanadigan sug‘orish tizimi mollar
haydaladigan yo‘llarni poda uchastkalari ichida, gamab bogqgiladigan maydonlarni koridor
tizimi bo‘yicha joylashtirib loyihalash imkonini beradi. Boshqa mashinalar va qurilmalardan
foydalanilganda mollar haydaladigan yo‘llar, asosan, poda uchastkasining tashqi chegarasi
bo‘yicha loyihalanadi. Mollar haydaladigan yo‘llar kengligi sug‘orilmaydigan yaylovlardagi
kabi qilib gqabul qgilinadi.

